
ditoeroet dan ia teroes djalanken pangkat kapala prang dengen dikasi tjoekoep balatentara serta barang-barang jang perloe dipake boeat labrak pada itoe moesoe besar dari karadja'an Toerki. Kamoedian ia moesti kapalaken bebrapa barisan soldadoe jang tiada tjoekoep pladjarannja dan jang saben-saben telah lari dari medan prang. Bebrapa kali Mohamed Ali kasi masoek pengadoean pada pamerentanja, tapi sia-sia sadja, kendati itoe
perkafa ada bergantoeng pada peroentoengannja negri Toerki. Sasoedanja brenti prang, baroelah terboeka matanja Sultan dan mantri-mantri baroe
dan ketaoean terang siapa jang betoel dan siapa
jang sala, siapa jang setia d a n siapa jang tjoema
inget kaperloean, keoentoengan d a n kasenangan
diri sendiri. T a p i itoe waktoe semoea perkara
soeda djadi kasep ! Maski Soleiman pacha dihoekoem boeang dan Hakki pacha dihoekoem mati,
maski banjak lagi pembesar-pembesar doerhaka
dapet hoekoeman mati dan hoekoeman boeang, toch
ini semoea tiada bisa toeloeng satoe a p a tentang
karoesakannja karadja'an Toerki.
 Selaennja sakit hati pada pamerentanja jang
tiada bisa hargaken ia poenja kasetia'an dan p a kerdja'an jang baek. Mohamed Ali pacha soeda
dapet djpega bahaja dari laen-laen perkara. Astananja jang bagoes di tepi soengi Bosporus telah
dibinasaken oleh rahajat negri, jang soeda djadi
mara pada semoea hamba-hambanja Sultan, tatkala
angkatan prang Rus madjoe menghampirken

